
ҚАЗАҚСТАН РЕСПУБЛИКАСЫНЫҢ ЗАҢЫ

Қоғамдық бақылау туралы 
(Соңы. Басы 1-бетте)

2) қоғамдық бақылауды жүзеге асыру кезіндегі 
мүд делер қақтығысы – қоғамдық бақылау субъек ті-
лерінің, сарапшының, қоғамдық бақылау субъектілері 
мүшесінің (қатысушысының), құрылтайшысының, 
басшысының, жұмыскерінің жеке мүдделілігі олардың 
өз міндеттерін бейтарап жəне объективті атқаруына 
əсер ететін немесе əсер ете алатын жəне (немесе) осын-
дай мүдделілік пен осы Заңда белгіленген қағи даттар 
арасында қайшылықтың туындауына алып келетін 
жағдай;

3) қоғамдық бақылау нəтижелері бойынша қорытын-
ды құжат (бұдан əрі – қорытынды құжат) – Қазақстан 
Республикасының заңдарында көзделген, қоғамдық 
ба қылау субъектілері қоғамдық бақылау нəтижелері 
бойынша əзірлеген хаттама, қорытынды, ұсыным, өзге 
де құжаттар;

4) қоғамдық бақылау объектілері – атқарушы мемле-
кеттік билік жəне жергілікті мемлекеттік басқару ор-
ган дары, мекемелері, мемлекеттік органдар болып 
табылмайтын мемлекеттік мекемелер, квазимемлекеттік 
сектор субъектілері, дербес білім беру ұйымдары, 
қызметі қоғамдық мүдделермен байланысты орталық 
жəне (немесе) жергілікті атқарушы органдардың функ-
цияларын орындаушылар болып табылатын ұйымдар, 
сондай-ақ Қазақстан Республикасының заң дарында 
көзделген өзге де қоғамдық бақылау объек тілері.

Қазақстан Республикасының ерекше режимдік, 
режимдік объектілері санатына жатқызылған мемлекет-
тік органдар мен ұйымдар қоғамдық бақылау объектілері 
бо лып табылмайды;

5) қоғамдық бақылау субъектілері – Қазақстан 
Респуб ликасының азаматтары;

діни бірлестіктерді қоспағанда, Қазақстан Республи-
касының аумағында тіркелген коммерциялық емес 
ұйымдар (бұдан əрі – коммерциялық емес ұйымдар);

қоғамдық бақылауды Қазақстан Республикасының 
заңдарына сəйкес жүзеге асыруға өкілеттік берілген 
өзге де субъектілер;

6) қоғамдық бақылау тобы – қоғамдық бақылауды 
жүзеге асыру үшін қалыптастырылған Қазақстан Рес-
пуб ликасы азаматтарының жəне (немесе) Қазақстан 
Рес публикасының азаматтары болып табылатын ком-
мерциялық емес ұйымдар өкілдерінің жəне (немесе) 
қоғамдық бақылауды Қазақстан Республикасының 
заңдарына сəйкес жүзеге асыруға өкілеттік берілген 
өзге де субъектілердің тобы;

7) уəжделген жауап – қоғамдық бақылау объектісінің 
қоғамдық бақылау нəтижелері бойынша қорытынды құ-
жатта көрсетілген мəн-жайлардың жан-жақты, толық 
жəне объективті түрде қаралғаны туралы, оның ішінде 
қоғамдық бақылау барысында анықталған бұзушы-
лықтарға ықпал ететін себе птер мен жағдайлардың 
жойылғаны туралы ақпараты.

2-бап. Қазақстан Республикасының қоғамдық
 бақылау туралы заңнамасы
1. Қазақстан Республикасының қоғамдық бақылау 

туралы заңнамасы Қазақстан Республикасының Конс-
титуциясына негізделеді, осы Заңнан жəне Қазақ стан 
Республикасының өзге де нормативтік құқықтық акті-
ле рінен тұрады.

2. Қазақстан Республикасы ратификациялаған ха-
лықаралық шарттардың осы Заңның алдында басым-
дығы болады. Қазақстан Республикасы қатысу шы сы 
болып табылатын халықаралық шарттардың Қазақстан 
Республикасының аумағында қолданылу тəртібі мен 
жағдайлары Қазақстан Республикасының заң на ма-
сында айқындалады. 

3-бап. Осы Заңның қолданылу саласы
1. Қоғамдық бақылауды жүзеге асыру ерекшеліктері 

осы Заңда жəне Қазақстан Республикасының өзге де 
заңдарында белгіленеді.

Осы Заң Қазақстан Республикасының өзге де 
заңдарында реттелмеген бөлігінде қоғамдық бақылауды 
жүзеге асыруға байланысты қатынастарды реттейді.

2. Осы Заңның күші «Қазақстан Республикасындағы 
сайлау туралы», «Республикалық референдум туралы», 
«Қазақстан Республикасының сот жүйесі жəне судья-
ларының мəртебесі туралы», «Проку ра тура ту ра  -
лы», «Қазақстан Республикасының Консти туциялық 
Соты туралы», «Қазақстан Респуб ли ка сын дағы Адам 
құқықтары жөніндегі уəкіл туралы» Қазақстан Рес-
публикасының конституциялық заңдарында, «Қаз ақстан 
Республикасының арнаулы мемлекеттік ор гандары 
туралы», «Қазақстан Республикасының қор ға нысы 
жəне Қарулы Күштері туралы», «Дер бес деректер жəне 
оларды қорғау туралы» Қазақ стан Республикасының 
заңдарында, Қазақстан Республикасының қылмыстық-
процестік, қылмыстық-атқару, азаматтық процестік, 
əкімшілік рəсімдік-процестік заңнамасында, Қазақстан 
Республикасының əкімшілік құқық бұзушылық туралы, 
сыртқы барлау, қарсы барлау қызметі, жедел-іздестіру 
қызметі, мемлекеттік құпиялар туралы заңнамасында, 
сондай-ақ Қазақстан Республикасының құқық қорғау 
қызметі жəне күзетілетін адамдар мен объектілердің 
қауіпсіздігін қамтамасыз ету мəселелері жөніндегі 
заң намасында реттелетін қоғамдық қатынастарға қол-
данылмайды.

3. Ұлттық əл-ауқат қорындағы жəне Ұлттық əл-ауқат 
қорының тобына кіретін ұлттық компаниялардағы 
қоғамдық бақылау бюджет қаражаты есебінен іске 
асырылатын мемлекеттік əлеуметтік жəне ғылыми-
инновациялық жобаларға, ұлттық жобаларға қатысты, 
сондай-ақ Ұлттық əл-ауқат қоры мен Ұлттық əл-
ауқат қорының тобына кіретін ұлттық компаниялар 
қайырымдылық көмек көрсеткен кезде жүзеге асы-
рылады.

4-бап. Қоғамдық бақылаудың мақсаты мен міндеттері
1. Қоғамдық бақылаудың мақсаты Қазақстан 

Республикасы азаматтарының мемлекет істерін бас-
қаруға қатысуын қамтамасыз ету болып табылады. 

2. Қоғамдық бақылаудың міндеттері:
1) Қазақстан Республикасының азаматтарын қоғам-

дық бақылау процесіне тарту;
2) Қазақстан Республикасының жалпыұлттық 

басымдықтары шеңберінде орындалатын жобалардың 
сапалы іске асырылуын қамтамасыз ету;

3) қоғамдық бақылау объектілері шешімдер қабыл-
даған кезде қоғамдық пікірдің ескерілуін қамтамасыз 
ету; 

4) қоғамдық бақылау объектілері қызметінің айқын-
дығы мен ашықтығын қамтамасыз ету;

5) қоғамдық бақылау субъектілері мен объектілерінің 
өзара іс-қимылын қамтамасыз ету;

6) қоғамдық бақылау объектілері қызметінің тиім-
ділігін арттыру;

7) қоғамдық бақылау объектілерінің қызметіне 
Қазақстан Республикасы азаматтары сенімінің деңгейін 
арттыру; 

8) қоғамда құқыққа қарсы мінез-құлыққа төзбеушілікті 
қалыптастыру болып табылады.

 5-бап. Қоғамдық бақылаудың қағидаттары
Мыналар:
1) қоғамдық бақылау субъектілері қызметінің 

заңдылығы;
2) қоғамдық бақылау субъектілерінің қоғамдық бақы-

лауды жүзеге асыруының жариялылығы, ашық тығы 
жəне айқындығы;

3) қоғамдық бақылау субъектілерінің қоғамдық 
бақылауды жүзеге асыруға қатысуының еріктілігі;

4) қоғамдық бақылауды жүзеге асыру кезінде қо-
ғам дық бақылау субъектілерінің тəуелсіздігі жəне 
мүд делер қақтығысына жол берілмеушілік қоғамдық 
бақылаудың қағидаттары болып табылады.

6-бап. Қоғамдық бақылау субъектілерінің қоғамдық 
бақылауды жүзеге асыруға қатысуының шарттары

1. Қоғамдық бақылау субъектілері қоғамдық бақы-
лауды жеке немесе қоғамдық бақылау топтарына қа-
тысу арқылы жүзеге асырады. 

2. Мыналар:
1) Қазақстан Республикасының заңында белгіленген 

тəртіппен жойылмаған немесе алынбаған сотталғандығы 
бар адамдар;

2) сот əрекетке қабілетсіз немесе əрекет қабілеті 
шектеулі деп таныған адамдар;

3) он сегіз жасқа толмаған адамдар;
4) психикалық денсаулық саласында медициналық 

көмек көрсететін ұйымдарда психикасының, мінез-
құлқының бұзылуына (ауруына), оның ішінде психикаға 
бел сенді əсер ететін заттарды тұтынуға байланысты 
есеп те тұрған адамдар; 

5) сыбайлас жемқорлық құқық бұзушылықтар, 
экстремистік жəне террористік қылмыстар жасағаны 
үшін бұрын қылмыстық жауаптылыққа тартылған 
адамдар;

6) шетелдік қатысуы бар коммерциялық емес ұйымдар, 
сондай-ақ қызметі Қазақстан Республикасының заң-
дарына сəйкес тоқтатыла тұрған не оған тыйым салын-
ған коммерциялық емес ұйымдар қоғамдық бақылау 
субъектілері бола алмайды.

3. Қоғамдық бақылау тобы қоғамдық бақылау субъек-
ті лерінің бастамасы бойынша қалыптастырылады. 

Қоғамдық бақылау тобының құрамын бекіту туралы 
шешім хаттама түрінде ресімделеді.

Қоғамдық бақылау тобының сандық құрамы бес 
адамнан аспайды.

Қоғамдық бақылау тобының мүшелері қоғамдық 
бақылауды осы Заңның жəне Қазақстан Республикасы 
заңнамасының талаптарына сəйкес жүзеге асырады.

2-тарау. ҚОҒАМДЫҚ БАҚЫЛАУ
СУБЪЕКТІЛЕРІ МЕН ОБЪЕКТІЛЕРІ

7-бап. Қоғамдық бақылау субъектілерінің
 құқықтары мен міндеттері
1. Қоғамдық бақылау субъектілерінің:
1) қоғамдық бақылауды осы Заңда жəне Қазақстан 

Республикасының заңнамасында көзделген нысандарда 
жүзеге асыруға;

2) қоғамдық бақылау объектісінің аумағы мен 
үй-жай ларына осы Заңға сəйкес қоғамдық бақылау 
объек тісімен жазбаша келісу бойынша баруға;

3) қоғамдық бақылау объектілерінен Қазақстан Рес-
публикасының ақпаратқа қол жеткізу туралы заңна-
масында көзделген тəртіппен ақпарат сұратуға;

4) қоғамдық бақылауды жүзеге асыру кезінде Қа-
зақстан Республикасы заңнамасының талаптарын 
сақ тай отырып, аудиовизуалды техника құралдарын 
пайдалануға, сондай-ақ бейне- жəне фототүсірілім 
жасауға;

5) қоғамдық бақылау объектілерінің əрекеттеріне 
(əрекет сіздігіне) Қазақстан Республикасының заңна-
масына сəйкес шағым жасауға;

6) осы Заңда жəне Қазақстан Республикасының өзге 
де заңдарында көзделген өзге де құқықтарды жүзеге 
асыруға құқығы бар.

2. Қоғамдық бақылау субъектілері:
1) Қазақстан Республикасының заңнамасын, қоғам-

дық бақылау объектілерінің құқықтары мен заңды мүд-
делерін сақтауға;

2) қоғамдық бақылауды осы Заңның жəне Қазақстан 
Рес публикасы заңнамасының талаптарына сəйкес 
жүзеге асыруға;

3) қоғамдық бақылау объектісіне қоғамдық бақылауды 
жүзеге асыру туралы хабарлауға, ал қоғамдық бақылау 
тобы қалыптастырылған жағдайда қоғамдық бақылау 
тобының құрамын бекіту туралы хаттаманы жіберуге;

4) қоғамдық бақылау объектілеріне қоғамдық бақы-
лау барысында анықталған бұзушылықтарға ықпал 
ететін себептер мен жағдайларды жою жөніндегі ша-
ра лар туралы ұсыныстарды қамтитын қорытынды құ-
жатты жіберуге;

5) қоғамдық бақылауды жүзеге асыру барысында 
анықталған бұзушылықтарға ықпал ететін себептер мен 
жағдайлар туралы ақпаратты тиісті уəкілетті органдарға 
жіберуге;

6) қоғамдық бақылауды жүзеге асыру кезінде жал-
пыға бірдей қабылданған моральдық-əдептілік мінез-
құлық нормаларын сақтауға;

7) қоғамдық бақылауды жүзеге асыру кезінде мүд-
делер қақтығысына жол бермеуге;

8) қорытынды құжатты, сондай-ақ қоғамдық бақы лау 

объектілерінің қорытынды құжатқа уəжделген жа-
уап тарын өз интернет-ресурстарында (болған кезде) 
орналастыруға;

9) қоғамдық бақылауды жүзеге асыру кезінде қауіп-
сіздік шараларын жəне қоғамдық бақылауды жүзеге 
асыру кезінде қоғамдық бақылау объектісі жұмысының 
белгіленген режимін сақтауға;

10) дербес деректер субъектілерінің немесе олардың 
заңды өкілдерінің келісімінсіз дербес деректерді өңде-
меуге, сондай-ақ қоғамдық бақылау объектілерінен 
алынған, Қазақстан Республикасының заңдарымен қор-
ғалатын құпияны құрайтын мəліметтерді жария етпеуге;

11) осы Заңда жəне Қазақстан Республикасының өзге 
де заң дарында белгіленген өзге де міндеттерді жүзеге 
асы руға міндетті. 

8-бап. Қоғамдық бақылау объектілерінің құқықтары 
мен міндеттері

1. Қоғамдық бақылау объектілерінің:
1) қоғамдық бақылау субъектілерінен қоғамдық бақы-

лауды жүзеге асыру туралы ақпаратты жəне қоры тынды 
құжатты алуға;

2) қоғамдық бақылауды жүзеге асыру кезінде Қа-
зақстан Республикасы заңнамасының талаптарын 
сақтай отырып, аудиовизуалды техника құралдарын 
пайдалануға, сондай-ақ бейне- жəне фототүсірілім 
жасауға;

3) қоғамдық бақылау объектісінде қоғамдық бақы-
лау ды жүзеге асыру кезінде қауіпсіздік шарала рының 
сақталуын талап етуге;

4) осы Заңның 12-бабының 5-тармағында көзделген 
жағдайларда қоғамдық бақылау объектісінің аумағы мен 
үй-жайларына кіргізуден бас тартуға; 

5) қоғамдық бақылау жүргізуге бастама жасау үшін 
қоғамдық бақылау субъектілеріне жүгінуге;

6) осы Заңда жəне Қазақстан Республикасының өзге 
де заңдарында көзделген өзге де құқықтарды жүзеге 
асыруға құқығы бар.

2. Қоғамдық бақылау объектілері:
1) Қазақстан Республикасының заңнамасын, қоғам-

дық бақылау субъектілерінің құқықтары мен заңды 
мүдделерін сақтауға;

2) қоғамдық бақылау субъектілерінің Қазақстан 
Республикасының заңнамасында белгіленген негізде 
жəне тəртіппен қоғамдық бақылау объектілерінің аумағы 
мен үй-жайларына кіруін қамтамасыз етуге;

3) қол жеткізу шектелген ақпаратты қоспағанда, өз 
қызметі туралы ақпаратқа қол жеткізуді қамтамасыз 
етуге жəне қоғамдық бақылау субъектілерінің сұрау 
салуларын Қазақстан Республикасының ақпаратқа қол 
жеткізу туралы заңнамасының талаптарына сəйкес 
қарауға; 

4) қоғамдық бақылауды жүзеге асыру кезінде қо-
ғамдық бақылау объектілері өкілдерінің жалпыға бір-
дей қабылданған моральдық-əдептілік мінез-құлық 
нормаларын сақтауы жөніндегі қажетті шараларды 
қабылдауға;

5) қоғамдық бақылау субъектілерінің қауіпсіздігін 
осы қоғамдық бақылау объектісі үшін белгіленген 
нормативтерге сəйкес қамтамасыз етуге;

6) қорытынды құжат бойынша шешімдерді қарауға 
жəне қабылдауға, сондай-ақ уəжделген жауаптарды 
жіберуге;

7) қорытынды құжатты, сондай-ақ уəжделген жауап-
тарды өз интернет-ресурстарында орналастыруға;

8) қоғамдық бақылау объектісінің аумағы мен үй-
жайларына баруға келісетіні туралы қоғамдық бақылау 
субъектісіне осы Заңға сəйкес хабарлауға;

9) осы Заңда жəне Қазақстан Республикасының өзге 
де заңдарында белгіленген өзге де міндеттерді жүзеге 
асыруға міндетті.

3-тарау. ҚОҒАМДЫҚ БАҚЫЛАУДЫҢ 
НЫСАНДАРЫ МЕН НƏТИЖЕЛЕРІ

9-бап. Қоғамдық бақылау нысандары
1. Қоғамдық бақылау қоғамдық талқылау, қоғамдық 

сараптама жəне қоғамдық мониторинг нысандарында, 
сондай-ақ Қазақстан Республикасының заңдарында 
белгіленген нысандарда жүзеге асырылады.

2. Қоғамдық бақылау бір мезгілде бірнеше нысандарда 
жүзеге асырылуы мүмкін.

10-бап. Қоғамдық талқылау
1. Қоғамдық талқылау қоғамдық бақылау объекті-

лерінің шектелмеген тұлғалар тобының құқықтары мен 
заңды мүдделерін қозғайтын актілері мен шешімдерін 
жария қарауды ұйымдастыру мақсатында өткізіледі.

2. Қоғамдық бақылау субъектілері қоғамдық тал қы-
лау өткізілетін күнге дейін үш жұмыс күні қал ғанда 
қоғамдық талқылаудың тақырыбы, күні, уақыты, орны 
мен нысаны туралы мəліметтерді, сондай-ақ қоғамдық 
талқылаудың нысанасына жататын ақпаратты бұқаралық 
ақпарат құралдарында орналастырады.

3. Қоғамдық бақылау субъектілері қоғамдық тал қылау 
өткізілетін күнге дейін бес жұмыс күнінен кешік тірмей 
қоғамдық бақылау объектілерінің өкіл дерін хабардар 
етуге жəне қоғамдық талқылауға қатысуға шақыруға 
міндетті.

4. Қоғамдық бақылау объектілері қоғамдық талқы-
лауға қатыса алады, сондай-ақ қоғамдық талқылауды 
ұйым дастыруда қоғамдық бақылау субъектілеріне тех-
никалық жəрдем көрсете алады.

5. Қоғамдық бақылау субъектілері қоғамдық талқы-
лауды өткізу нəтижелері жөніндегі хаттаманың негізін-
де қабылданған қорытынды құжатты қоғамдық бақылау 
объектілеріне қарау үшін жібереді.

11-бап. Қоғамдық сараптама
1. Қоғамдық бақылау субъектілері қоғамдық сарап-

таманы қоғамдық бақылау объектілерінің шектелмеген 
тұлғалар тобының құқықтары мен заңды мүдделерін 
қозғайтын актілері мен шешімдерін талдау жəне қо-
ғамдық бағалау мақсатында жүзеге асырады.

Қоғамдық бақылау объектілерінің қызмет барысында 
қабылданатын, шектелмеген тұлғалар тобының құқық-
тары мен заңды мүдделерін қозғайтын актілері мен 
шешімдері қоғамдық сараптаманың нысанасы болып 
табылады.

2. Қоғамдық бақылау субъектілері қоғамдық 

сараптама жүргізу үшін сарапшыларды немесе сараптама 
ұйымдарын тартуға құқылы.

3. Тиісті салада жоғары жəне (немесе) жоғары оқу 
орнынан кейінгі білімі, тиісті салада кемінде екі жыл 
жұ мыс өтілі бар, қоғамдық сараптама нысанасы бо йын-
ша ғылыми жəне (немесе) практикалық білімі бар жеке 
тұлға сарапшы бола алады.

4. Сарапшылардың тұжырымдарын қамтитын қоғам-
дық сараптама қорытындысы қорытынды құжат түрінде 
ресімделеді жəне қоғамдық бақылау объектілеріне қа рау 
үшін жіберіледі.

12-бап. Қоғамдық мониторинг
1. Қоғамдық мониторинг қоғамдық бақылау объек-

тілерінің шектелмеген тұлғалар тобының құқық тары 
мен заңды мүдделерін қозғайтын қызметінің барысын 
байқап қарауды білдіреді.

2. Қоғамдық бақылау субъектілері қоғамдық мони-
торингті қоғамдық бақылау объектілерінің шектел меген 
тұлғалар тобының құқықтары мен заңды мүдде лерін 
қозғайтын актілері мен шешімдеріне қатысты ақпаратты 
жинау, қорыту жəне талдау арқылы жүзеге асырады.

3. Қоғамдық бақылау субъектілері қажет болған жағ-
дайда қоғамдық мониторингті қоғамдық бақылау объек-
тісімен келісу бойынша қоғамдық бақылау объек тісінің 
аумағы мен үй-жайларына бару арқылы жүзеге асыруы 
мүмкін.

4. Қоғамдық бақылау субъектісі қоғамдық мони-
торингті қоғамдық бақылау объектісінің аумағы мен 
үй-жайларына бару арқылы жүзеге асыруға келі сім 
беру туралы жолданымға қоғамдық бақылау субъек-
тілерінің тізімін жəне олардың осы Заңның 6-бабының 
2-тармағында белгіленген талаптарға сəйкес келуі 
туралы ақпаратты, сондай-ақ қоғамдық бақылау объек-
тісіне бару қажеттілігінің негіздемесін қоса береді.

5. Қоғамдық бақылау объектілерінің алдыңғы қо-
ғамдық мониторинг жүргізілген кезден бастап алты 
ай ішінде сол бір ғана объектіге барып не сол бір 
ғана мəселе бойынша қоғамдық мониторинг жүргізу 
жағдайында қоғамдық бақылау объектісінің аумағы 
мен үй-жайларына баруға рұқсат бермеуге құқығы бар.

6. Қоғамдық мониторинг жүргізу нəтижелері бо йынша 
қабылданған қорытынды құжат қоғамдық бақы лау 
объектілеріне қарау үшін жіберіледі.

13-бап. Қорытынды құжаттар
1. Қоғамдық бақылау субъектісі қоғамдық бақылау 

нəтижелері бойынша қоғамдық бақылау барысында 
анықталған бұзушылықтарға ықпал ететін себептер 
мен жағдайларды жою жөніндегі шаралар туралы 
ұсыныстарды қамтитын қорытынды құжатты əзірлейді.

Қорытынды құжатқа қоғамдық бақылауды жүзеге 
асыру күні, уақыты мен орны, қоғамдық бақылаудың 
міндеттері, қоғамдық бақылау субъектілерінің тізімі 
жəне олардың осы Заңның талаптарына сəйкес келуі 
туралы ақпарат, қоғамдық бақылаудың нысандары, 
қоғамдық бақылауды жүзеге асыру кезінде анықталған 
фактілер мен мəн-жайлар туралы ақпарат, сондай-ақ 
қоғамдық бақылауды жүзеге асыру кезінде алынған өзге 
де құжаттар қоса беріледі.

2. Қоғамдық бақылау субъектісі қорытынды құ жатты 
қоғамдық бақылау объектісіне қоғамдық бақы лау 
аяқталған күннен бастап жеті жұмыс күнінен кешік-
тір мей, қазақ тілінде жəне (немесе) басқа да тілдерде 
жібереді.

3. Қорытынды құжат қоғамдық бақылау объектіле-
рінің қарауы үшін міндетті болып табылады.

4. Қоғамдық бақылау объектілері қорытынды құжат ты 
алғаннан кейін он жұмыс күнінен кешіктірмей, қоғам дық 
бақылау субъектісіне əрбір ұсыным бойынша жеке-жеке 
уəжделген жауап жібереді.

5. Қоғамдық бақылау объектілері қорытынды құ-
жатта көрсетілген мəн-жайларды жан-жақты, толық 
жəне объективті түрде қарау үшін шаралар қабылдауға 
жəне қоғамдық бақылау субъектісіне, егер бұл басқа 
тұлғалардың құқықтарын, бостандықтарын жəне заңды 
мүд делерін бұзбаса, оның ұсынымдарын тыңдау ныса-
нында қарауға қатысу мүмкіндігін беруге міндетті. 

6. Тыңдау қоғамдық бақылау субъектісін шақыру 
арқылы, оның ішінде бейнеконференцбайланыс не-
месе өзге де коммуникация құралдары арқылы жүзеге 
асы рылуы мүмкін.

Қоғамдық бақылау субъектісі тыңдау туралы алдын 
ала, бірақ қорытынды құжатты қарау жөніндегі шешім 
қабылданғанға дейін үш жұмыс күнінен кешіктірмей 
хабардар етіледі.

Қорытынды құжатты қарау қорытындысы бойынша оң 
шешім қабылданған жағдайда тыңдау рəсімі өткі зілмейді.

7. Қоғамдық бақылау объектісі қорытынды құжатты 
қарау дан бас тартқан жағдайда қоғамдық бақылау 
субъек тісінің Қазақстан Республикасының заңнама сын-
да белгіленген тəртіппен тиісті мемлекеттік органдарға 
шағым жіберуге құқығы бар.

4-тарау. ҚОРЫТЫНДЫ ЕРЕЖЕЛЕР
14-бап. Қоғамдық бақылауды жүзеге асыруды
 материалдық-техникалық жəне 
 ұйымдастырушылық тұрғыдан қамтамасыз ету
Қоғамдық бақылауды материалдық-техникалық 

жəне ұйымдастырушылық тұрғыдан қамтамасыз ету 
қо ғамдық бақылау субъектілерінің қаражаты есебінен, 
сондай-ақ Қазақстан Республикасының заңнамалық 
актілерінде белгіленген өзге де көздердің есебінен жү-
зеге асырылады.

15-бап. Қазақстан Республикасының қоғамдық 
бақылау туралы заңнамасын бұзғаны үшін жауаптылық

Қазақстан Республикасының қоғамдық бақылау 
туралы заңнамасын бұзу Қазақстан Республикасының 
заңдарына сəйкес жауаптылыққа алып келеді.

16-бап. Осы Заңды қолданысқа енгізу тəртібі
Осы Заң алғашқы ресми жарияланған күнінен кейін 

алты ай өткен соң қолданысқа енгізіледі. 

Қазақстан Республикасының Президенті 
Қ.ТОҚАЕВ

Астана, Ақорда, 2023 жылғы 2 қазан
№ 30-VIІІ ҚРЗ 

(Жалғасы. Басы 1-бетте)

2. 2020 жылғы 29 маусымдағы Қазақстан Республи ка-
сы ның Əкімшілік рəсімдік-процестік кодексіне:

1) 4-баптың бірінші бөлігі мынадай мазмұндағы 31-1) 
тармақшамен толықтырылсын:

«31-1) петиция – мемлекеттік органға, жергiлiктi 
өкiлдi жəне атқарушы органға электрондық құжат 
нысанында жіберілген жəне осы Кодексте белгіленген 
тəртіппен қаралатын ұжымдық хабар, үн қосу немесе 
ұсыныс;»;

2) мынадай мазмұндағы 12-1-тараумен толық ты рыл сын: 
«12-1-тарау. Петиция
90-1-бап. Жалпы ережелер
1. Мем лекеттік орган, жергiлiктi өкiлдi жəне атқару-

шы органдар петицияны осы тарауда белгіленген ерек-
ше лік терді ескере отырып, осы Кодексте белгіленген 
тəр  тіппен қарайды.

2. Осы тараудың мақсаты үшін арыз иесі деп 
петицияны берген Қазақстан Республикасының азаматы 
түсініледі.

90-2-бап. Петицияны беру тəртібі

1. Арыз иесі петицияны мемлекет пен азаматтық қо-
ғамның өзара іс-қимылы саласындағы уəкілетті орган 
ай қын дайтын интернет-ресурс (бұдан əрі – интернет-
ресурс) арқылы не мемлекет пен азаматтық қоғамның 
өзара іс-қимылы саласындағы уəкілетті орган бекіткен 
нысан бойынша жазбаша арыз түрінде интернет-
ресурста орналастыру үшін береді.

2. Петицияда:
1) тегі, аты, əкесінің аты (егер ол жеке басын куəлан-

ды ратын құжатта көрсетілсе), жеке сəйкестендіру 
нөмірі, тұрғылықты жері, электрондық мекенжайы;

2) петиция берілетін мемлекеттік органның, жергілікті 
өкілді жəне (немесе) атқарушы органның атауы;

3) арыз иесі өкілінің тиісті өкілеттіктерін растайтын 
құжаттың көшірмесі (егер петицияны оның өкілі берсе);

4) петицияның мазмұны, сондай-ақ петицияның ны-
санасы бойынша дəлелдер мен ұсыныстар көрсетіледі.

Қажет болғанда арыз иесі немесе оның өкілі растайтын 
құжаттарды жəне (немесе) өзге де материалдарды пети-
ция ға қоса береді.

ҚАЗАҚСТАН РЕСПУБЛИКАСЫНЫҢ ЗАҢЫ
Қазақстан Республикасының кейбір заңнамалық актілеріне қоғамдық бақылау, 

әкімшілік рәсімдерді жетілдіру мәселелері бойынша 
�згерістер мен толықтырулар енгізу туралы

(Соңы 9-бетте) 

3. Мыналар:
1) адамның жəне азаматтың құқықтары мен бостандық-

та рын бұзуға алып келуі мүмкін;
2) конституциялық құрылысқа, қоғамдық тəртіпке, ха-

лық тың денсаулығы мен имандылығына нұқсан келтіруі 
мүм кін мəселелер;

3) Қазақстан Республикасының тəуелсіз мемлекет 
ретін дегі мəртебесін, Республиканың бiртұтастығы мен 
аумақ тық тұтастығын, оны басқару нысанын, Республика 
қыз метінің түбегейлі қағидаттарын, Республика Прези-
денті жеті жыл мерзімге сайланады жəне бір адам бір 
рет тен артық Республика Президенті болып сайлана 
ал майды деген ережелерді өзгерту;

4) Қазақстан Республикасының əкімшілік-аумақтық 
құрылысы мен Мемлекеттік шекарасы;

5) сотқа дейінгі тергеп-тексеру жəне сот төрелігін 
жүзеге асыру;

6) прокуратура органдарының заңдылықтың сақталуын 
жоғары қадағалауы;

7) сыртқы барлау, қарсы барлау, жедел-іздестіру, 
құқық қорғау қызметі, сондай-ақ күзетілетін адамдар 
мен объектілердің қауіпсіздігін қамтамасыз ету, күзету 
іс-шара ларын жүргізу;

8) Қазақстан Республикасының қылмыстық-атқару, 
қыл мыс тық-процестік, азаматтық процестік, əкімші лік 
рə сімдік-процестік заңнамасы жəне Қазақстан Рес пуб  ли -
ка сының əкімшілік құқық бұзушылық туралы заң на  масы;

9) қорғаныс, ұлттық қауіпсіздік жəне қоғамдық тəр-
тіп ті сақтау;

10) адамдарға рақымшылық жəне кешірім жасау;
11) Қазақстан Республикасы Президентінің, Парла-

менті Палаталары мен Үкіметінің қарауына жататын 
адамдарды лауазымға тағайындау жəне сайлау, лауа-
зымынан босату;

12) Қазақстан Республикасының халықаралық шартта-
рынан туындайтын міндеттемелерді орындау мəселелері;

13) Қазақстан Республикасының сайлау жəне респуб-
ли  ка лық референдум туралы заңнамасында реттелетін 
мəсе ле лер;

14) Қазақстан Республикасының мемлекеттік рəміз-
дері;

15) мем ле кеттік тілдің мəртебесі;
16) мемлекеттік органдардың құзыретін, өкілеттіктерін, 

функ ция лары мен міндеттерін өзгерту мəселелері;
17) төтенше жағдай жəне (немесе) төтенше ахуал 

ре жимдерінің қолданылуы шеңберінде қабылданатын 
ше шім дердің күшін жою жəне оларды өзгерту туралы 
мəселелер петицияның нысанасы бола алмайды.

4. Петицияны интернет-ресурста еркін қолжетімді етіп 
орна ластыру үшін петиция мынадай шарттарға сəйкес 
келуге тиіс:

1) мемлекет пен азаматтық қоғамның өзара іс-қимылы 
саласындағы уəкілетті орган айқындаған нысан бойынша 
жəне тəртіппен он жұмыс күні ішінде электрондық ны-
сан да жəне жиырма жұмыс күні ішінде жазбаша түрде 
Қа  зақ стан Республикасының кемінде елу азаматының 
пе тицияға қосылуы;

2) петицияның осы баптың екінші жəне үшінші бөлік-
те рінде белгіленген талаптарға сəйкес келуі;

3) петицияны берген кезде интернет-ресурста дəл 
сондай нысанадағы петицияның болмауы.

5. Мемлекет пен азаматтық қоғамның өзара іс-қимылы 
сала сындағы уəкілетті орган петицияға Қазақстан 
Респуб ли касының кемінде елу азаматы қосылған 
күннен бастап жиырма жұмыс күні ішінде петицияның 
осы баптың төр тінші бөлігінде көрсетілген шарттарға 
сəйкестігін тексеруді жүзеге асырады.

Петицияның осы баптың үшінші бөлігінде көрсетілген 
шарт тарға сəйкестігін анықтау қажет болғанда мемлекет 
пен азаматтық қоғамның өзара іс-қимылы саласындағы 
уəкі летті орган уəкілетті мемлекеттік органдарға сұрау 
салу жіберуге құқылы.

6. Петиция осы баптың төртінші бөлігінде көрсетілген 
шарттарға сəйкес келмеген жағдайда мемлекет пен аза-
маттық қоғамның өзара іс-қимылы саласындағы уəкі-
летті орган себептерін негіздей отырып, петицияны 
қабыл да майды, бұл жөнінде арыз иесін немесе оның 
өкілін элек трондық нысанда жəне (немесе) жазбаша 
түрде хабар дар етеді.

7. Петиция осы баптың төртінші бөлігінде көрсетілген 
шарт тарға сəйкес келген жағдайда мемлекет пен 
азамат тық қоғамның өзара іс-қимылы саласындағы 
уəкілетті орган петицияға Қазақстан Республикасы 
азаматтарының қосыла бастауы үшін оны интернет-
ресурста еркін қол же тім ді етіп орналастырады, бұл 
жөнінде арыз иесі немесе оның өкілі электрондық 
нысанда жəне (немесе) жазбаша түрде хабардар етіледі.

8. Мемлекет пен азаматтық қоғамның өзара іс-қимылы 
сала сындағы уəкілетті орган петицияны интернет-ре-
сурста еркін қолжетімді етіп орналастырған күннен 
бастап бес жұмыс күні ішінде ақпараттық хаттар жіберу 
арқылы бұқаралық ақпарат құралдары саласындағы 
уəкілетті органда есепке қойылған бұқаралық ақпарат 
құралдарына петицияға қосылудың басталғаны туралы 
хабарлайды.

90-3-бап. Петицияға қосылу
1. Қазақстан Республикасының азаматтары петицияға 

қосылуды интернет-ресурста мемлекет пен азаматтық 
қоғамның өзара іс-қимылы саласындағы уəкілетті орган 
айқындайтын тəртіппен электрондық цифрлық қолтаңба 
арқылы немесе жазбаша түрде куəландыра отырып 
жүзеге асырады.

Петицияға қосылу Қазақстан Республикасының азама-
ты Қазақстан Республикасының дербес деректер жəне 
оларды қорғау туралы заңнамасына сəйкес берілетін дер-
бес деректерін жинауға жəне өңдеуге келісімін берген 
жағ дайда жүзеге асырылады.

2. Петиция интернет-ресурста еркін қолжетімді етіп 
орна ластырылған кезден бастап алты ай ішінде пети-
цияға қосылуға болады. 

3. Қазақстан Республикасы азаматының петицияға 
қосылу жəне (немесе) интернет-ресурста еркін қолже тім-
ді түрде комментарий орналастыру арқылы оған қатысты 
өз көзқарасын білдіруге құқығы бар. 

4. Қосылудың қорытындысы бойынша: 
Қазақстан Республикасы Үкіметінің құзыретіне жата -

тын мəселелер бойынша оны қолдауға Қазақстан Рес-
пуб ликасы азаматтарының кемінде елу мың даусына;

облыстардың, республикалық маңызы бар қалалардың, 
астананың жергілікті өкілді органдарының құзыретіне 
жататын мəселелер бойынша оны қолдауға тиісті əкім-
шілік-аумақтық бірлік халқының санында Қазақстан Рес-
пуб ликасы азаматтарының кемінде екі пайыз даусына;

облыстардың, республикалық маңызы бар қалалардың, 
астана ның жергілікті атқарушы органдарының құзыре-
тіне жататын мəселелер бойынша оны қолдауға тиісті 
əкімшілік-аумақтық бірлік халқының санында Қазақстан 
Рес публикасы азаматтарының кемінде бір пайыз дау сына;

қалалық, аудандық жергілікті өкілді органдардың 
құзы ретіне жататын мəселелер бойынша оны қолдауға 
тиісті əкімшілік-аумақтық бірліктің халық саны елу мың-
нан асқанда – Қазақстан Республикасы азаматтарының 
кемінде бес мың даусына, қалғандары үшін – халық 
санының кемінде он пайызына;

аудандардың (облыстық маңызы бар қалалардың) 
жергілікті атқарушы органдарының, республикалық 
маңызы бар қалалардағы (астанадағы) аудандардың, 
облыстық маңызы бар қалалардағы аудандардың əкімдері 
аппараттарының, аудандық маңызы бар қалалардағы, 
ауылдардағы, кенттердегі, ауылдық округтердегі əкім дер 
аппараттарының құзыретіне жататын мəселелер бойын-
ша оны қолдауға тиісті əкімшілік-аумақтық бірліктің 
ха лық саны елу мыңнан асқанда – Қазақстан Респуб ли-
ка сы азаматтарының кемінде екі мың бес жүз даусына, 
қалғандары үшін – халық санының кемінде бес пайызына 
ие болған петиция қолдау тапқан болып есептеледі.

5. Осы баптың төртінші бөлігінде көрсетілген шекті 
мəнге жетпеген петицияны мемлекет пен азаматтық қо-
ғамның өзара іс-қимылы саласындағы уəкілетті орган 
пе тиция интернет-ресурста еркін қолжетімді етіп орна-
лас  тырылған кезден бастап алты ай өткен соң арыз 
иесіне қайтарады.

Мұндай петицияны мемлекет пен азаматтық қоғамның 
өзара іс-қимылы саласындағы уəкілетті орган құзыреті 
бо йынша тиісті мемлекеттік органға, жергілікті өкілді 
жəне (немесе) атқарушы органға жібереді жəне ол осы 
Ко дек сте белгіленген тəртіппен хабар, үн қосу немесе 
ұсыныс ретінде қаралады.

90-4-бап. Петицияларды қабылдау, тіркеу жəне есепке алу
1. Осы Кодекстің 90-3-бабының төртінші бөлігінде 

көр сетілген шекті мəнге жеткен кезде мемлекет пен аза-
маттық қоғамның өзара іс-қимылы саласындағы уəкі-
лет ті орган өз өкілеттіктеріне петицияны қарау кіре тін 
мемлекеттік органға, жергiлiктi өкiлдi жəне атқару шы 
органдарға петицияны жібереді, бұл жөнінде арыз иесі 
электрондық нысанда хабардар етіледі жəне ол туралы 
ақпарат петицияны жіберу туралы шешім қабылданған 
кезден бастап үш жұмыс күні ішінде интернет-ресурста 
орналастырылады.

2. Осы Кодексте белгіленген тəртіппен берілген пети-
ция міндетті түрде қабылдануға, тіркелуге, есепке алыну-
ға жəне қаралуға жатады.

Пети цияны қабылдаудан бас тартуға тыйым салынады.
3. Петицияларды тіркеу, есепке алу мемлекет пен аза-

мат тық қоғамның өзара іс-қимылы саласындағы уəкі-
летті орган белгілеген тəртіппен жүзеге асырылады.

90-5-бап. Петицияны қарау тəртібі мен мерзімі
1. Петицияны қарау мерзімі:
1) петицияны орталық мемлекеттік орган тіркеген 

күннен бастап қырық жұмыс күнінен аспайды;
2) петицияны жергілікті өкілді жəне (немесе) 

атқарушы орган тіркеген күннен бастап жиырма жұмыс 
күнінен ас пайды.

2. Петицияны қарау кезінде орталық мемлекеттік 
орган:

1) петицияда жазылған фактілерді тексеру талап етіл-
мей тін жағдайларды қоспағанда, сол жерге баруды жү-
зеге асыруға; 

2) шешімнің жобасын жария талқылауды өткізу бас-
тал ғанға дейін үш жұмыс күні қалғанда арыз иесін не 
оның өкілін жəне мүдделі тұлғаларды шақырып жəне 
өткізілетін күні мен орны туралы интернет-ресурстар 
арқылы, сондай-ақ электрондық немесе қағаз нысанда 
мін детті түрде хабардар ете отырып, оны өткізуге;

3) құрамына мүдделі мемлекеттік органдардың өкіл-
де рін, Қазақстан Республикасы Парламентінің жəне 
(немесе) мəслихаттың депутаттарын, арыз иесін немесе 
оның өкілін, сондай-ақ қоғамдық бірлестіктерді қоса 
отырып, жеке комиссияны немесе жұмыс тобын құруға;

4) петицияға қатысты келіп түскен комментарийлерді, 
сондай-ақ петицияның нысанасы бойынша экономика-
лық, əлеу меттік, статистикалық жəне өзге де қажетті 
ақпа рат ты талдауға;

5) халықаралық тəжірибені зерделеуге жəне салыс-
тыр малы-құқықтық талдау жүргізуге (егер петиция ның 
ныса насы Қазақстан Республикасының заңнамасына 
өзгерістер енгізуді талап ететін болса) міндетті.

Пе тицияны қарау кезінде жергiлiктi өкiлдi жəне (не-
ме се) атқарушы органдар:

1) петицияда жазылған фактілерді тексеру талап етіл-
мей тін жағдайларды қоспағанда, сол жерге баруды жү-
зеге асыруға; 

2) шешімнің жобасын жария талқылауды өткізу бас-
тал ғанға дейін үш жұмыс күні қалғанда арыз иесін не 
оның өкілін жəне мүдделі тұлғаларды шақырып жəне 
өткізілетін күні мен орны туралы интернет-ресурс 
арқы лы, сондай-ақ электрондық немесе қағаз нысанда 
міндетті түрде хабардар ете отырып, оны өткізуге;

3) құрамына мүдделі мемлекеттік органдардың өкіл-
дерін, Қазақстан Республикасы Парламентінің жəне 
(не месе) мəслихаттың депутаттарын, арыз иесін немесе 
оның өкілін, сондай-ақ қоғамдық бірлестіктерді қоса 
оты рып, уақытша комиссияны немесе жұмыс тобын 
құруға міндетті.

90-6-бап. Петицияны қарау нəтижелері 
 бойынша қабылданатын шешімдер
1. Петицияны қарау нəтижелері бойынша орталық 

мем ле  кеттік немесе жергілікті атқарушы органның 
бірін ші басшысы, жергiлiктi өкiлдi органның төрағасы:

1) петицияны толық немесе ішінара қанағаттандыру 
туралы;

2) петицияны қанағаттандырудан бас тарту туралы 
шешімдердің бірін қабылдайды.

2. Петицияны қарау нəтижелері бойынша қабылданған 
шешім мемлекет пен азаматтық қоғамның өзара іс-қи-
мы лы саласындағы уəкілетті орган бекіткен нысанға 
сəйкес ресімделеді.

Петицияны қарау нəтижелері бойынша қабылданған 
шешім Қазақстан Республикасының заңнамасына сіл-
теме жасай отырып, мемлекеттік тілде немесе пети ция 
тілінде, мазмұны жағынан негізделген жəне уəж дел-
ген болуға, арыз иесінің немесе оның өкілінің жəне 
петицияға қосылған Қазақстан Республикасы аза мат-
тарының қабылданған шешімге шағым жасау құқық та ры 
түсіндіріле отырып, олардың дəлелдерін жоққа шы ға ра-
тын немесе растайтын нақты фактілерді қамтуға тиіс.

3. Петицияны қарау нəтижелері бойынша қабылданған 
шешім интернет-ресурста шешім шығарылған күннен 
бастап келесі жұмыс күнінен кешіктірілмейтін мерзімде 
орна ластырылады.

Петицияны қарау нəтижелері бойынша орталық мем-
ле кет тік немесе жергілікті атқарушы органның бірін ші 
бас шысы, жергiлiктi өкiлдi органның төрағасы ресми 
түрде хабарлама жасауға міндетті.».

3. 2021 жылғы 2 қаңтардағы Қазақстан Республика-
сының Экология кодексіне: 

1) 13-баптың 2-тармағы 6) тармақшасындағы «сотқа 
жүгінуге арналған құқықтарын таниды жəне оған 
кепілдік береді.» деген сөздер «сотқа жүгінуге;» деген 
сөздермен ауыс тырылып, мынадай мазмұндағы 7) 
тармақшамен толықтырылсын: 

«7) Қазақстан Республикасының заңнамасына сəйкес 
қо ғамдық экологиялық бақылауға қатысуға арналған құ-
қық тарын таниды жəне оған кепілдік береді.»;

2) 14-бапта:
5) тармақша мынадай редакцияда жазылсын:
«5) Қазақстан Республикасының заңнамасына сəйкес 

қоғамдық тыңдаулар, қоғамдық экологиялық бақылау 
өткізуге бастама жасауға, оларды ұйымдастыруға жəне 
со ларға қатысуға;»;

6) тармақшадағы «зерттеулер жүргізуге құқығы бар.» 
деген сөздер «зерттеулер жүргізуге;» деген сөздермен 
ауыс    тырылып, мынадай мазмұндағы 7) тармақшамен 
то лық тырылсын:

«7) қоршаған ортаның жай-күйіне тəуелсіз экологиялық 
мониторинг жүргізуге, электрондық дерекқорды құруға 
жəне жүргізуге құқығы бар.»;

3) 15-баптың 1-тармағы мынадай редакцияда жазыл сын:
«1. Мүдделі жұртшылық осы Кодексте белгіленген 

шарттарда жəне тəртіппен, экологиялық бағалау жүргізу 
процесіне жəне жұртшылықтың қатысуы көзделген өзге 
де рəсімдерге, сондай-ақ мемлекеттік органдардың, 
жергілікті өзін-өзі басқару органдарының, лауазымды 
адам дардың жəне өзге де тұлғалардың қоршаған ортаға 
қа тысты мəселелер бойынша шешімдер қабылдау проце-
сіне қатысуға құқылы.»;

4) 29-бапта:
4-тармақ 10) тармақшасындағы «ұлғайтуға бағытталған 

іс-шаралар жатады.» деген сөздер «ұлғайтуға бағыттал-
ған;» деген сөздермен ауыстырылып, мынадай мазмұн-
дағы 11) тармақшамен толықтырылсын:

«11) қоршаған ортаны қорғау саласында ғылыми-зерт-
теу жəне тəжірибелік-конструкторлық жұмыстар жүр-
гізуге бағытталған іс-шаралар жатады.»;

5-тармақта:
екінші бөлік «атқарушы органы» деген сөздерден 

кейін «мүдделі жұртшылықтың өкілдерін қатыстырып,» 
деген сөз дермен толықтырылсын;

 үшінші бөлік мынадай редакцияда жазылсын:
«Қоршаған ортаны қорғау жөніндегі іс-шаралар жос-

парының жобасы қоғамдық тыңдауларды өткізу қағи-
даларына сəйкес қоғамдық тыңдаулар рəсімінен өтеді.»;

5) 110-баптың 7-тармағындағы «немесе» деген сөз 
«жəне (немесе)» деген сөздермен ауыстырылсын; 

6) 190-бапта:
1-тармақ мынадай редакцияда жазылсын:
«1. Қоғамдық экологиялық бақылау экологиялық 

проблема ларға жұртшылықтың назарын аудару, қорша-
ған орта мəселелеріне қатысты шешімдер қабылдаудың 
барлық сатыларында жұртшылықтың қатысуын жəне 
пікірін ескеруді қамтамасыз ету, жеке жəне заңды тұлға-
лардың, мемлекеттік органдардың Қазақстан Рес пуб-
ликасының экология заңнамасын сақтауын қамта масыз 
етуге жəрдемдесу, қоршаған ортаны қорғау сала сын дағы 
уəкілетті органның қызметіне жəрдемдесу мақ сатында 
жүргізіледі.»;

2-тармақ «Қоғамдық экологиялық бақылауды» деген 
сөздерден кейін «Қазақстан Республикасының азамат-
тары жəне (немесе)» деген сөздермен толықтырылсын;

мынадай мазмұндағы 8-тармақпен толықтырылсын:
«8. Қоғамдық экологиялық бақылау осы Кодексте 

рет телмеген бөлігінде «Қоғамдық бақылау туралы» Қа-
зақ стан Республикасының Заңына сəйкес жүзеге асы-
рылады  .»;

7) 205-баптың 8-тармағы мынадай мазмұндағы екінші 
бөлікпен толықтырылсын:

«Елді мекеннің шекті жол берілетін шығарын ды -
ларының жиынтық томының жобасы қоғамдық тың-
дауларды өткізу қағидаларына сəйкес қоғамдық тың-
дау лардың міндетті рəсімінен өтеді.»;

8) 406-бап мынадай мазмұндағы 5-тармақпен толық-
ты рылсын:

«5. Аумақтардың экологиялық ахуалын бағалау 
өлшем  шарттарын əзірлеу кезінде қоғамдық экологиялық 
бақылау нəтижелері бар болса, солар ескеріледі.».

4. «Қазақстан Республикасындағы жергілікті мем ле-
кет тік басқару жəне өзін-өзі басқару туралы» 2001 жыл-
ғы 23 қаңтардағы Қазақстан Республикасының Заңына:

21-бапта:
1-тармақ мынадай мазмұндағы 5-1), 5-2) жəне 5-3) 

тармақшалармен толықтырылсын: 
«5-1) өзі мəслихатының депутаты болып табылатын 

тиісті əкімшілік-аумақтық бірлікке қатысты мəселелер 
бойынша петициялар жазу жөнінде ұсынымдар мен 
консультациялар беруге; 

5-2) өзі мəслихатының депутаты болып табылатын 
тиісті əкімшілік-аумақтық бірлік шегінде мемлекеттік 
орган дардың, жергiлiктi өкiлдi жəне атқарушы орган-
дар дың петицияларды қарауы бойынша мониторинг 
жүргізуге;

5-3) петицияларды мəслихат сессиясының қарауына 
шығаруға;»;

2-тармақтың 2) тармақшасы мынадай редакцияда 
жазылсын: 

«2) өз округінің сайлаушыларымен тұрақты байланыс 
жасауға, оларға мəслихаттың жұмысы, оның тұрақты 
комиссиялары мен өзге де органдарының қызметі, 
мəслихат шешімдерінің орындалуы, петициялардың 
қаралуы туралы, сондай-ақ өзінің депутаттық қызметінің 
барысы туралы жылына кемінде бір рет хабарлап отыруға, 
мəслихат шешімдерінің орындалуын ұйымдастыруға 
жəне бақылау жасауға қатысуға;».

5. «Жануарлар дүниесiн қорғау, өсiмiн молайту жəне 
пайдалану туралы» 2004 жылғы 9 шілдедегі Қазақстан 
Республикасының Заңына:

57-бап мынадай редакцияда жазылсын: 
«57-бап. Жануарлар дүниесiн қорғау, өсiмiн молайту
 жəне пайдалану саласындағы қоғамдық бақылау
Жануарлар дүниесін қорғау, өсімін молайту жəне 

пайдалану саласындағы қоғамдық бақылау «Қоғамдық 
бақылау туралы» Қазақстан Республикасының Заңына 
сəйкес жүзеге асырылады.».

6. «Құқық қорғау қызметі туралы» 2011 жылғы 
6 қаңтардағы Қазақстан Республикасының Заңына:

9-бап мынадай мазмұндағы 12-1-тармақпен толық-
тырылсын:

«12-1. Курсанттардың Қазақстан Республикасының 
азамат тары болып табылатын отбасы мүшелері олардың 
өмірі мен жəне тұрмысымен танысу үшін курсанттар 
қата рындағы өздерінің жақын туыстарына баруды құқық 
қорғау органының басшысы айқындайтын тəртіппен 
жүзеге асыруға құқылы.».

7. «Назарбаев Университеті», «Назарбаев Зияткерлік 
мектептері» жəне «Назарбаев Қоры» мəртебесі туралы» 
2011 жылғы 19 қаңтардағы Қазақстан Республикасының 
За ңы  на:

2-бап мынадай мазмұндағы 2-1-тармақпен толық-
тырылсын:

«2-1. Университетте, Зияткерлік мектептерде қоғамдық 
ба қылау «Қоғамдық бақылау туралы» Қазақстан Рес пуб-
ликасының Заңына сəйкес жүзеге асырылады.».

8. «Ұлттық əл-ауқат қоры туралы» 2012 жылғы 1 ақ-
пан дағы Қазақстан Республикасының Заңына:

11-1-бап мынадай мазмұндағы екінші бөлікпен то-
лықтырылсын:

«Қоғамдық бақылау «Қоғамдық бақылау туралы» Қа-
зақстан Республикасының Заңына сəйкес жүзеге асы-
рылуы мүмкін.».

9. «Қазақстан Республикасының арнаулы мемлекеттік 
органдары туралы» 2012 жылғы 13 ақпандағы Қазақстан 
Республикасының Заңына:

77-бап мынадай мазмұндағы 3-1-тармақпен толық-
ты рылсын:

«3-1. Курсанттардың Қазақстан Республикасының 
азаматтары болып табылатын отбасы мүшелері олардың 
өмірімен жəне тұрмысымен танысу үшін курсанттар қата-
рындағы өздерінің жақын туыстарына баруды Қа зақ стан 
Республикасы Ұлттық қауіпсіздік комитетінің Төрағасы 
айқындайтын тəртіппен жүзеге асыруға құқы лы.».

10. «Əскери қызмет жəне əскери қызметшілердің 
мəртебесі туралы» 2012 жылғы 16 ақпандағы Қазақстан 
Республикасының Заңына:

мынадай мазмұндағы 48-1-баппен толықтырылсын:
«48-1-бап Мерзімді қызметтегі əскери қызметшілерді, 

əскери оқу орындарының тəрбиеленушілерін, ұландарын, 
кадеттері мен курсанттарын əлеуметтік  қорғаудың 
ерекшеліктері 

Əскери қызметшілердің Қазақстан Республикасының 
азаматтары болып табылатын отбасы мүшелері олар-
дың өмірімен жəне тұрмысымен танысу үшін мерзімді 
қызметтегі əскери қызметшілер, сондай-ақ əскери 
оқу орындарының тəрбиеленушілері, ұландары, ка-
дет тері мен курсанттары қатарындағы өздерінің 
жақын туыстарына баруды жалпыəскери жарғыларда 
белгіленген тəртіппен жүзеге асыруға құқылы.».

11. «Қоғамдық кеңестер туралы» 2015 жылғы 
2 қарашадағы Қазақстан Республикасының Заңына»:

1) 2-1-баптың 2-тармағының 6) тармақшасы мынадай 
редакцияда жазылсын:

«6) Қазақстан Республикасындағы қоғамдық кеңес-
тер дің қызметі туралы ұлттық баяндаманы үш жылда 
кемiнде бiр рет дайындауды жəне кейіннен Қазақстан 
Республикасының Президентіне ұсыну үшін ағымдағы 
жылғы 25 желтоқсаннан кешіктірмей Қазақстан 
Республикасының Үкіметіне енгізуді жүзеге асырады;»; 

2) 5-баптың 1-тармағының 1) жəне 2) тармақшалары 
мынадай редакцияда жазылсын:

«1) бюджеттік бағдарламалар əкімшісінің бюджет-
тік бағ дарламаларының жобаларын, Қазақстан Респуб-
ликасының мемлекеттік жоспарлау жүйесі құжат та ры-
ның жобаларын талқылау;

«2) бюджеттік бағдарламалар əкімшісінің бюджеттік 

бағдарламаларының орындалуын талқылау, Қазақстан 
Рес публикасының мемлекеттік жоспарлау жүйесі құжат-
тарының іске асырылу барысы мониторингінің нəти-
желерін қарау;»;

3) 8-бапта:
1-тармақтағы «дауыс беру арқылы» деген сөздер 

«Қоғамдық кеңес туралы үлгілік ережеге сəйкес ашық 
дауыс беру арқылы» деген сөздермен ауыстырылсын;

3-тармақтағы «Азаматтық» деген сөз «Қоғамдық 
кеңес туралы үлгілік ережеге сəйкес, азаматтық» деген 
сөздермен ауыстырылсын;

4) 9-бапта:
1-тармақ «құрамын» деген сөзден кейін «Қоғамдық 

кеңес туралы үлгілік ережеге сəйкес» деген сөздермен 
толықтырылсын;

8-тармақ мынадай редакцияда жазылсын:
«8. Қоғамдық кеңестің жұмыс тобы қалыптастырған 

құрамын республикалық деңгейде – тиісті мемлекеттік 
органның басшысы, тиісті квазимемлекеттік сектор 
субъектісінің атқарушы органының басшысы, жергілікті 
деңгейде – тиісті əкімшілік-аумақтық бірлік мəсли ха-
ты ның төрағасы бекітеді жəне ол бұқаралық ақпарат 
құралдарында жариялануға жəне (немесе) тиісті ор-
ганның, квазимемлекеттік сектор субъектісінің интер-
нет-ресурсында орналастыруға жатады.»;

5) 10-бапта: 
тақырыптағы «Қоғамдық кеңес» деген сөздер «Жұмыс 

тобы мен Қоғамдық кеңес» деген сөздермен ауыс ты  рыл сын;
1-тармақта:
бірінші бөлік мынадай редакцияда жазылсын:
«1. Қазақстан Республикасының он сегіз жасқа толған, 

сондай-ақ жергілікті деңгейде – тиісті əкімшілік-аумақтық 
бірлік шегінде тұрақты тұратын азаматы жұмыс тобы 
мен Қоғамдық кеңес мүшелігіне кандидат бола алады.»;

екінші бөліктің бірінші абзацындағы «Қоғамдық 
кеңес» деген сөздер «Жұмыс тобы мен Қоғамдық кеңес» 
деген сөздермен ауыстырылсын;

2-тармақта:
бірінші бөлікте:
1) тармақша «кандидатураны» деген сөзден кейін 

«жұмыс тобы мен» деген сөздермен толықтырылсын;
4) тармақшадағы «анықтама ұсынылады.» деген 

сөздер «анықтама;» деген сөзбен ауыстырылып, мына-
дай мазмұндағы 5) тармақшамен толықтырылсын:

«5) кандидаттың дербес деректерін жинауға, өңдеуге, 
таратуға жəне жариялауға келісім ұсынылады.»;

екінші бөліктегі «Қоғамдық кеңес» деген сөздер 
«Жұмыс тобы мен Қоғамдық кеңес» деген сөздермен 
ауыстырылсын;

6) 12-баптың 1-тармағы мынадай мазмұндағы екінші 
бөлікпен толықтырылсын:

«Қоғамдық кеңес төрағасының өкілеттіктері тоқтатыл-
ған жағдайда жаңа төраға сайланғанға дейін оның өкілет-
тік тері Қоғамдық кеңестің шешімі бойынша төралқа 
мүше лерінің біріне беріледі.»;

7) 13-бапта:
1-тармақтың екінші бөлігі мынадай редакцияда 

жазылсын:
«Осы отырыста Қоғамдық кеңестің төрағасы, төралқа-

сының құрамы, Қоғамдық кеңес комиссияларының құ-
рам  д ары ашық дауыс беру арқылы қарапайым көп шілік 
дауыспен сайланады.»;

3-тармақтың екінші бөлігі мынадай редакцияда 
жазылсын:

«Қоғамдық кеңестің отырыстарын өткізу шарттары, 
мер зімдері мен тəртібі, отырыстардың күн тəртібі, 
шешім дер қабылдау тəртібі жəне отырыстарды өткізудің 
өзге де мəселелері Қоғамдық кеңес туралы үлгілік ереже-
де айқындалады.»;

8) 19-баптың 4) тармақшасы мынадай редакцияда 
жазылсын:

«4) азаматтардың жеке немесе ұжымдық жолданым-
дарын, оның ішінде электрондық құжат нысанында 
беру;».

12. «Ақпаратқа қол жеткізу туралы» 2015 жылғы 
16 қара ша дағы Қазақстан Республикасының Заңына:

1) 6-2-баптың 1-тармағы мынадай мазмұндағы 13-2) 
тармақшамен толықтырылсын:

«13-2) ақпарат иеленушілердің ашықтық стандартын 
əзірлейді жəне бекітеді;»;

2) 9-баптың 3-тармағындағы «Қорғаныс министрлігін» 
деген сөздер «Қорғаныс, Сыртқы істер министрліктерін» 
деген сөздермен ауыстырылсын»;

3) 10-бапта:
3) тармақша мынадай редакцияда жазылсын:
«3) ашық отырыстарға қол жеткізуді қамтамасыз ету;»;
мына дай мазмұндағы 7-1) тармақшамен толық ты-

рылсын:
«7-1) ақпарат иеленушілердің ашықтық стандартын 

сақтау;»;
4) 13-бап мынадай редакцияда жазылсын:
«13-бап. Ашық отырыстарға қол жеткізуді қамтамасыз ету
1. Қазақстан Республикасының Парламенті Палата-

ла рының, Қазақстан Республикасы Үкіметінің жəне 
орталық атқарушы органдар мен облыстың, респуб-
ли калық маңызы бар қаланың, астананың, ауданның 
(облыстық маңызы бар қаланың) жергілікті өкілді 
жəне атқарушы органдары алқалы органдарының 
отырыстары жабық отырыстарды, сондай-ақ құқық 
қорғау органдарының жəне арнаулы мемлекеттік 
органдардың отырыстарын қоспағанда, ашық жəне 
ақпарат пайдаланушыларға қолжетімді болып табылады.

2. Қол жеткізу шектелген ақпарат санатына жататын 
мəселелерді қарау кезінде, сондай-ақ Қазақстан Респуб-
ликасының заңдарында көзделген өзге де жағдайларда 
отырыстар ақпарат пайдаланушылардың қатысуынсыз 
жабық режимде өткізілуі мүмкін.

3. Ақпарат пайдаланушылардың Қазақстан Респуб-
ликасы Парламенті Палаталарының жəне Қазақстан 
Республикасы Үкіметінің отырыстарына қол жеткізу 
тəртібі олардың регламенттерінде айқындалады.

Ақпарат пайдаланушылардың орталық атқарушы 
органдар мен облыстың, республикалық маңызы бар 
қаланың, астананың, ауданның (облыстық маңызы бар 
қаланың) жергілікті өкілді жəне атқарушы органдары 
алқалы органдарының отырыстарына қол жеткізу тəртібі 
ақпаратқа қол жеткізу саласындағы уəкілетті орган 
бекітетін ақпарат иеленушілердің отырыстарына қол 
жеткізу қағидаларында айқындалады.

4. Қазақстан Республикасы Парламентінің Палата-
лары, Қазақстан Республикасының Үкіметі, облыстың, 
республикалық маңызы бар қаланың, астананың, 
ауданның (облыстық маңызы бар қаланың) жергілікті 
өкілді органдары ашық отырыстарды, ал мемлекеттік 
органдар – жыл қорытындысы бойынша өткізілетін 
алқа ларды онлайн режимде трансляциялауды қамта-
масыз етеді.»;

5) мынадай мазмұндағы 17-1-баппен толықтырылсын:
«17-1-бап. Ақпарат иеленушілердің ашықтық стан-

дарты
Қоғамдық қатынастардың оқшауланған саласы үшін 

белгіленген, ақпаратқа қол жеткізуді жəне ақпарат 
иеленушілер қызметінің ашықтығын қамтамасыз 
етуге бағытталған ең төмен талаптар жүйесі ақпарат 
иеленушілердің ашықтық стандарты болып танылады.».

13. «Табиғи монополиялар туралы» 2018 жылғы 
27 желтоқсандағы Қазақстан Республикасының Заңына:

25-баптың 1-тармағының 5) тармақшасындағы 
«жəне (немесе)» деген сөздер «жəне» деген сөзбен 
ауыстырылсын.

2-бап. Осы Заң алғашқы ресми жарияланған күнінен 
кейін алты ай өткен соң қолданысқа енгізіледі.

Қазақстан Республикасының Президенті
 Қ.ТОҚАЕВ

Астана, Ақорда, 2023 жылғы 2 қазан
№ 31-VIІІ ҚРЗ 

(Соңы. Басы 1, 8-беттерде) 


